ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
	1․ Բնապահպանության և ընդերքի տեսչական մարմին
	22 դեկտեմբեր 2023թ.
Գրություն N 01/29․3/3/7029-2023

	
	

	Ի պատասխան Ձեր՝ 2023 թվականի դեկտեմբերի 20-ի թիվ 1/17․1/15731-2023 գրության` հայտնում եմ, որ Բնապահպանության և ընդերքի տեսչական մարմինը «Հայաստանի Հանրապետության կառավարության մի շարք որոշումներում փոփոխություններ կատարելու մասին» Կառավարության որոշման նախագծի փաթեթի վերաբերյալ դիտողություններ և առաջարկություններ չունի։ 
	  Ընդունվել է ի գիտություն։


	2․ Տարածքային կառավարման և ենթակառուցվածքների նախարարություն
	25 դեկտեմբեր 2023

	
	Գրություն № ԳՍ/14.2/39724-2023

	Ձեր կողմից ներկայացված «Հայաստանի Հանրապետության կառավարության մի շարք որոշումներում փոփոխություններ կատարելու մասին» Կառավարության որոշման նախագիծը քննարկվել է ՀՀ տարածքային կառավարման և ենթակառուցվածքների նախարարությունում։
Նախագծի վերաբերյալ դիտողություններ և առարկություններ չկան։
	Ընդունվել է ի գիտություն։

	3. Կադաստրի կոմիտե
	26 դեկտեմբեր 2023

	
	Գրություն № ՍԹ/18202-2023

	Ի պատասխան Ձեր 2023 թվականի դեկտեմբերի 20-ի N 1/17.1/15731-2023 գրության՝ հայտնում ենք, որ «Հայաստանի Հանրապետության կառավարության մի շարք որոշումներում փոփոխություններ կատարելու մասին» ՀՀ կառավարության որոշման նախագծի վերաբերյալ առաջարկություններ չունենք:
	Ընդունվել է ի գիտություն։

	4. Արդարադատության նախարարություն
	5 հունվարի 2024

	
	Գրություն № 27.4/349-2024

	«Հայաստանի Հանրապետության կառավարության մի շարք որոշումներում փոփոխություններ կատարելու մասին» Կառավարության որոշման նախագծի վերաբերյալ հայտնում ենք հետևյալը.
1. Նախագծի 1-ին կետով նախատեսվում է փոփոխություններ կատարել Հայաստանի Հանրապետության կառավարության 2004 թվականի նոյեմբերի 25-ի N 1933-Ն որոշման մեջ: Նշված որոշմամբ հաստատվել է հատման գծով բնափայտի մթերման տարեկան նորմայի (հաշվարկային հատատեղի) հաշվարկման և հաստատման կարգը:
Որոշման նախաբանում որպես լիազորող նորմ հղում է կատարված Հայաստանի Հանրապետության անտառային օրենսգրքի 6-րդ հոդվածին, մինչդեռ նշված հոդվածում ՀՀ կառավարությանը վերը նշված կարգը հաստատելու լիազորություն վերապահված չէ:
Այս առումով հարկ ենք համարում անդրադառնալ «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթներին, համաձայն  որոնց՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Ելնելով վերոգրյալից առաջարկում ենք որոշման նախաբանում հղում կատարել այն իրավական ակտին, որով ՀՀ կառավարությունը լիազորվել է ընդունելու հիշյալ որոշումը: 
2. Միևնույն ժամանակ, նախագծի 1-ին կետի 1-ին ենթակետով կատարվող փոփոխության արդյունքում ստացվում է, որ Անտառային տնտեսություն վարող յուրաքանչյուր կազմակերպության համար հատման գծով բնափայտի տարեկան նորման սահմանում է Հայաստանի Հանրապետության շրջակա միջավայրի նախարարը: Այս առումով հայտնում ենք, որ պարզ չէ նախատեսված կարգավորման հիման վրա նախարարի կողմից ընդունվելու է անհատական կամ լոկալ (ներքին) բնույթի իրավական ակտ թե՝ ոչ: Հակառակ պարագայում անհրաժեշտ է նկատի ունենալ ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
3. Նախագծի 2-րդ կետի 2-րդ ենթակետում «հոլովները» և «հոլովներով» բառերն անհրաժեշտ է փոխարինել «հոլովաձևերը» և «հոլովաձևերով» բառերով:
4. Նախագծի 2-րդ կետի 3-րդ ենթակետով կատարվող փոփոխությունը խնդրահարույց է իրավական ակտի ինկորպորացման տեսանկյունից՝ նկատի ունենալով Նախագծի 2-րդ կետի 2-րդ ենթակետով կատարվող փոփոխությունները, ուստի առաջարկում ենք վերանայել նախագծի 2-րդ կետի 2-րդ և 3-րդ ենթակետերով կատարվող փոփոխությունները, մասնավորապես՝ առաջարկում ենք համապատասխան փոփոխությունները կատարել ոչ թե ամբողջ տեքստում «կոմիտե» բառերը փոխարինելով, այլ առանձին-առանձին նշելով կատարվող փոփոխությունները: 
5. Նախագծի 3-րդ կետով նախատեսվում է փոփոխություններ կատարել	Հայաստանի Հանրապետության կառավարության 2008 թվականի փետրվարի 7-ի N 133-Ն որոշման մեջ, որի կապակցությամբ առաջարկում ենք վերանայել նաև Որոշմամբ հաստատված հավելվածի 3-րդ կետը, քանի որ այն նույնպես կարգավորումներ է նախատեսում անտառային կոմիտեի վերաբերյալ:
	


1. Ընդունվել է, նախագծից հանվել է։





















2. Ընդունվել է, նախագծից հանվել է։










3. Ընդունվել է, կատարվել է համապատասխան փոփոխություն։
4. Ընդունվել է, կատարվել է համապատասխան փոփոխություն։






5. [bookmark: _GoBack]Ընդունվել է կատարվել է համապատասխան փոփոխություն։



